     Коми Республикаса вӧр-ва озырлун да гӧгӧртас видзан министерство  нуӧдас торъя ёна видзан  вӧр-ва уджкӧд йитчӧм  юалӧмъяс кузя семинаръяс.

    Торъя  ёна видзан вӧр-ва юкӧнъяс эмӧсь  быд административнӧй районын, та вӧсна татшӧм семинаръяс котыртӧмлӧн могыс — висьтавны Коми Республикаса олысьяслы  татшӧм вӧр-ва юкӧнъяс йылысь, а сідзжӧ юӧртны найӧс  артмӧдан могъяс да олӧмын наӧн вӧдитчан аслыспӧлӧслунъяс йылысь», - тадзи тӧдчӧдіс Коми Республикаса вӧр-ва озырлун да гӧгӧртас видзан министр Юрий Лисин.

   «Бӧръя кадӧ торъя ёна видзан вӧр-ва мутасъяслы сетӧны ыджыд тӧдчанлун,  кыдзи шоча паныдасьлысь вӧр-ва юкӧнъяс видзны коланлун вӧсна, сідзи и тайӧ инъясын туризм сӧвмӧдны позянлун вӧсна. Коми Республикаын 239 вӧр-ва заказник, налӧн ыдждаыс Республика пасьта  6 миллиард гӧгӧр гегтар. Торъя  ёна видзан вӧр-ва юкӧнъяс эмӧсь  быд административнӧй районын, та вӧсна татшӧм семинаръяс котыртӧмлӧн могыс — висьтавны Коми Республикаса олысьяслы  татшӧм вӧр-ва юкӧнъяс йылысь, а сідзжӧ юӧртны найӧс  артмӧдан могъяс да олӧмын наӧн вӧдитчан аслыспӧлӧслунъяс йылысь», - тадзи тӧдчӧдіс Коми Республикаса вӧр-ва озырлун да гӧгӧртас видзан министр Юрий Лисин.

        Семинаръясын мунас сёрниыс сідзжӧ Коми Республикаса вӧр-ва заповедникъяс артманног, «Коми Республикаса Гӧрд небӧг», экологическӧй туризм юкӧнын  ичӧт да шӧр бизнес сӧвмӧдӧмлы канму отсӧг сетӧм йылысь. Семинаръясын участвуйтысьясӧн лоӧны канму власьт органъяс, меставывса асвеськӧдлан органъяс петкӧдлысьяс, ас вылӧ уджалысьяс, велӧдысьяс, экологъяс да республикаса олысьяс.

          Медводдза семинарыс лоӧ Кӧрткерӧс сиктын рака тӧлысь 15 лунӧ. 2012 во помасьтӧдз лоӧ нӧшта кык семинар: Сосногорскын (ода-кора тӧлысь 15 лунӧ) да Ухтаын (вӧльгым тӧлысь 17 лунӧ).  Татшӧм семинаръяссӧ локтан воясӧ кӧсйӧны нуӧдны Коми Республикаса став кар кытшын да муниципальнӧй районъясын.

